
   РАЙОНДИН
СОБРАНИЕДИН
     СЕССИЯ

4- ДЕКАБРДИЗ муници-
пальный  райондин админис-
трациядин заседанийрин зал-
да Райондин Собраниедин
нубатдин сессия кьиле фена.
Сессия «Магьарамдхуьруьн
район» муниципальный рай-
ондин кьил, Райондин Собра-
ниедин председатель Фарид
Агьмедова ачухна ва кьиле
тухвана.

Сессиядал агъадихъ га-
лай месэлайриз килигна:

«Магьарамдхуьруьн рай-
он» МР-дин 2015- йисан ва
2016-2017- йисарин плановый
девирдин бюджет кьабулунин
гьакъиндай». Докладчи муни-
ципальный райондин админи-
страциядин финансрин уп-
равлениедин начальник Э.
Ферзилаев.

«Магьарамдхуьруьн рай-
он» МР-дин   Уставда дегиш-
вилер ва алаваяр кухтунин
гьакъиндай». Докладчи муни-
ципальный райондин админи-
страциядин крар идара ийиз-
вай В. Къазиев.

«Магьарамдхуьруьн рай-
онда физический культура ва
спорт гегьеншарунин про-
грамма тестикьарунин гьакъ-
индай». Докладчи муници-
пальный райондин физичес-
кий культурадин ва спортдин
отделдин начальник А. Къада-
шев.

МР-дин АДМИНИСТРАЦИЯДА

 8- ДЕКАБРДИЗ  муниципаль-
ный  райондин администрацияда
кьиле  фейи  аппаратдин  работ-
никрин совещаниедал  кьилин
месэла  яз «Муниципальный  рай-
ондин   муниципальный  хсусият-
да  авай эменнидин  иесивал  аву-
нин,ам  ишлемишунин  ва  идара
авунин  менфятлувилин  гьакъин-
дай»   райадминистрациядин   му-
ниципальный эменнидин   отдел-
дин  начальник  Давид  Сулейма-
нован  докладдихъ  яб  акална.
Ада  вичин   докладда  муници-
пальный  хсусиятда авай  эменни
менфятлувилелди  ишлемишун
патал  отделди вуч    ийизватIа
лагьана  ва ам  фикир  гун  хъуву-
на  кIанзавай  месэлайрал  акъ-
вазна.

Докладдин винел  юридичес-

    РЕКЬЕР   КЪАЛУРНА
кий  отделдин  начальник  М. Иса-
кьов,  ЖКХ-дин  отделдин  началь-
ник  И. Тагьиров,  контрольно-
счетный   палатадин  председа-
тель  М. Агъамирзоев,хуьруьн
майишатдин  управлениедин  на-
чальник,  хуьруьн  майишатдин
илимрин  кандидат  Н. Ибрагьи-
мов  рахана.

Ахпа  совещание  кьиле   ту-
хузвай  муниципальный  район-
дин  кьил  Фарид  Агьмедова  гьа-
лай   месэладин  нетижаяр  кьу-
налди   кIвалахда  амай   кимиви-
лер  ва абур арадай  акъуддай
рекьер   къалурна.

Гуьгъуьнлай  райондин  адми-
нистрациядин  управленийрин ва
отделрин  са  жерге   руководи-
телри  чпин  кIвалахрикай  куьруь
информацияр   гана.

      4- ДЕКАБРДИЗ муници-
пальный райондин администра-
циядин заседанийрин залда
наркоманиядиз акси тир комис-
сиядин гегьенш  заседание кьи-
ле фена. Адан кIвалахда «Магь-
арамдхуьруьн район» МР-дин
кьил, наркоманиядиз акси тир
комиссиядин председатель
Ф. Агьмедова, райондин админи-
страциядин кьилин везифаяр
вахтуналди тамамарзавай Гь.
Мурадалиева, райондин адми-
нистрациядин кьилин замести-
телри, хуьрерин администраций-
рин кьилери ва са жерге карха-
найринни идарайрин руководи-
телри иштиракна.

Заседание сифте гаф раху-
налди Ф. Агьмедова ачухна ва
доклад авун патал гаф «Магьа-
рамдхуьруьн район» МР-да авай
наркоманиядиз акси тир комис-
сиядин секретарь  Ш. Алихано-
ваз гана. Ада вичин докладда
къейд авурвал,  инсандин сагъ-
ламвал патал еке зиян авай, ха-
талу и азар вири дуьньядиз
чкIанва. Наркомания лугьудай и
тIуьгъуьндин вилик пад кьун че-
тин месэлайрикай сад хьанва.
Наркотикар гьазурзавайбур, гьа-
силзавайбур, абур маса гузвай-
бур кьазва, жазаяр гузва. Амма,
ихьтин серенжемар
кьабулзаватIани, наркомания-
дин вилик пад кьаз къвердавай
четин жезва.  Гзаф уьлквейрин
сергьятар ачухбур я. Наркотикар
са уьлкведай масаниз тухунал
машгъул жезвай ксари и карди-
кай менфят къачузва. И кар се-
беб яз наркотикар  дуьньядин
вири пипIериз чкIанва. Ам ишле-
мишзавайбурун кьадарни йис-
йисандавай гзаф жезва. Вири

дуьньяда хьиз Россиядани, гьа жи-
гьетдай яз Дагъустандани нарко-
тикрал машгъул хьанвайбурун кьа-
дар тIимил туш.  Наркоманиядиз
дувулар деринра авай «азар» лу-
гьузва. Общество патал гзаф хата-
лу и «азардихъ» галаз женг чIугун
чи виридан гьар йикъан кIвалах
хьун герек я. И кIвалах чавай чи об-
ществода авай гьалди истемишза-
ва. Наркоманиядин тIегъуьн, гьакъ-
икъатда, обществодин уьмуьрдин
вири хилера гьатнава.

Сир туш, чи райондани нарко-
манияди вичин дувулар деринриз
ракъурнава. Райондин духтур-нар-
колог Р. Шихрагьимован делилрал-
ди, районда наркотикар квай шей-
эр ишлемишзавай 47 кас  учетдиз
къачунва. Гьелбетда, учетдал ала-
чир, чин тийизвайбурни авачиз туш.
Гьахъ-гьисабдин вахтунда районда
наркотикар маса гузвай 84 кас кьу-
на ва абурулай уголовный делояр
къарагъарна жазаламишна.

Районда наркоманиядихъ галаз
женг чIугун патал кьиле «Магьарам-
дхуьруьн район» МР-дин кьил Фа-
рид Агьмедов аваз махсус комис-
сияди кIвалахзава. Комиссияди
гьар вацра талукь тир органрин ве-
киларни галаз кьвед-пуд заседание
кьиле тухузва. Заседанийрал ко-
миссияди вичи тухузвай кIвалахдин
гьахъ-гьисабар ийизва. Наркомани-
ядихъ галаз женг чIугвадай алава
рекьер жагъурзава ва абур гегьен-
шарзава. Идалай гъейри райондин
хуьрерани заседанияр тухузва.
Наркоманиядихъ галаз женг
чIугвадай къуватар артухарзава.
Къенепатан крарин органрихъ га-
лаз санал хуьрера рейдар тешкил-
зава. Наркотикар гьасилзавайбур,
маса гузвайбур, ишлемишзавайбур
жагъурзава. Райондин хуьрера же-

гьилар наркоманиядин къиздир-
мадикай къерех авун патал тай-
ин тир кIвалах тухузва. Саки
вири хуьрера спортшколаяр,
спортзалар кардик кутунва.
Инра жуьреба-жуьре секцийри
кIвалахзава. И серенжемар вири
жегьилар наркотикрикай яргъа,
спортдал машгъул жезвайбурун
кьадар артух, чи акьалтзавай
несил сагъламди хьун патал кьа-
булзава.

Заседаниедал Фарид Агьме-
дова вичин рахунра къейдна:
«Наркомания район вилик фи-
нин рекьел алай кьилин маний-
вилерикай сад я. Наркомания-
дин сергьятар гегьенш хьуни, чи
общество кьулухъ ялунин хата-
лувал арадал гъизва. Гьавиляй
чна вирида наркоманиядин ви-
лик пад кьун   важиблу кар яз гьи-
сабна кIанда. Эгер обществодиз
зиян гузвай наркоманиядал эхир
эциг тавуртIа, чавай районда
хъсанвилихъ дегишвилер тваз
хьун мумкин туш. И карди чи
кIвалах мадни гужлу авун, нар-
котикрал машгъул жезвайбуруз
гузвай жазаяр артухарун исте-
мишзава».

Ш. Алиханова авур доклад-
дин винел гьакl госнаркоконт-
ролдин начальникдин везифаяр
вахтуналди тамамарзавай И.
Эмирасланов, райондин ОМВД-
дин начальникдин везифаяр
вахтунади тамамарзавай М.
Эминов, райондин ЦРБ-дин
врач-нарколог Р. Шихрагьимов
рахана.

Гуьгъуьнлай гегьенш къарар
кьабулна.

                 Р. МУРАДАЛИЕВ.

 КIВАЛАХ  ГУЖЛУ  АВУН  ИСТЕМИШНА



 сес13- декабрь,  2014- йис.

3

ГАЗЕТДИЗ  ЧАР

ГЕЛЕЖЕГ ЭКОНОМИСТРИНДИ Я

    ДАГЪУСТАНДИН  госу-
дарстводин  технический  уни-
верситет  Россиядин  Кьибле-
пата  образованиедин,  илим-
дин ва  культурадин  чIехи
центр, инновационный  жуьре-
дин  кIелдай  кьилин  заведе-
ние   я. Адахъ   интелекдин  ва
илимдин  кьакьан   дережа ава.
Вич  кардик  акатайдалай
инихъ  ада  50  агъзурдалай
гзаф  пешекарар  гьазурна, гьа
идалди   республикадин ва  уьл-
кведин  гзаф  хилер  кьакьан
квалификациядин  кадрийрал-
ди   таъминарна.

  20I4- йисан  сентябрдиз
зун   патал  цIийи   уьмуьр-  сту-
дентвилин  уьмуьр   башламиш
хьана. Гьа  и  карди вири  деги-
шарайди  хьиз  я. За  гележег-
дин  профессия   яз  «Экономи-
ка»  хкяна.

  Университетда
кIелун  чIехи  илимдиз
сифте  кам я. КIелунин
вад  йиса  экономика-
дин  илимдин  чIехивал
ва  важиблувал  ачух-
да,  жуван  кар   хуш
яз  яшамиш  жез  чир-
да.

 Гьар са  йикъа  чун
гележегдин  професси-
ядиз   мукьва   ийизва.
Вичик  лап   хъсан
практика галай  мягь-
кем   чирвилерин  алай
девирдин  образовани-

еди  чаз   менеджментдин  хиле
кьакьан  квалификация  авай
пешекарар  жедай  мумкинвал
гузва.

  Инженерно-   экономичес-
кий   факультетди  РД-дин  гзаф
шегьеррай,   районрай  ва  хуь-
рерай  школаяр  акьалтIарай
жегьилриз   вичин   ракIарар
гьар  йисуз  ачухзава.

ИЭФ  шегьеррин
кIвенкIвечи  карханайрихъ  га-
лаз  сигъ алакъада ава.
КIелунра  кьакьан   нетижаяр
къазанмишай  студентар  тIвар
янавай   стипендияр  къачуниз
лайихлу   жезва.

   Чи   факультетдин студен-
триз  илимдин  кIвалахдал,  къе-
цепатан  уьлквейрин  чIаларал,
спортдал   машгъул   жедай,
студентвилин ва  обществен-
ный  кIвалах  активвилелди  кьи-

ле   тухудай  мумкинвилер ава.
Виридалайни   активнибур   па-
тал  факультетда  студентрин
самоуправление  яратмишна-
ва. Ада  жув   алай  чка  къа-
лурдай  мумкинвал  гузва. Ида-
лайни  алава, спортдин  акъа-
жунра   иштиракун   патал
финри,  маса  вузрин  студен-
трихъ  галаз  жуьреба-жуьре
къугъунар кьиле тухунри  ва
гуьруьшмишвилери  цIийи  ду-
стар  жагъурдай   мумкинвал
гузва,  студентвилин  уьмуьр
девлетлу  ийизва.

 Инженерно- экономичес-
кий  факультетдин   коллектив-
дикай  кьетIендиз   лугьуз
кIанзава. Ина  лап  кьакьан
квалификация  авай  препода-
вателри ва  профессорри
кIвалахзава. Абуру  студент-
рихъ  галаз   илимдин,  мето-
дикадин  ва  кIелунринни  тер-
биядин чIехи  кIвалах  тухуз-
ва. Группайрин  кураторри гьар
гьафтеда  студентрихъ  галаз
важиблу  жуьреба-жуьре  ме-
сэлаяр  гьалзава.

  Ина  кIелун   пара   инте-
ресни я. Кьилинди:  хъсан пе-
шекарар  гьамиша ва виринра
герек я. Абур  гьа  чи  факуль-
тетда   гьазурзава.

       Наргиз  АГЬМЕДОВА,
         ИЭФ-дин I-  курсунин
                           студентка.

 Фикрет  ГЬАЖИЕВ

 

   К Ь И С А

  РЕДАКЦИЯДИЗ  кIвалахал
кьабулай  Магьсим  малим   ша-
ирни  тир. Адан  гьеле  кьелечI
кьве  ктабни  акъатнавай.
КIвалахдин  югъ  чна  кьведа са
кабинетда  акъудзавай. Магьсим
кIвалахал  атай  сифте  йикъа-
лай  за    кьатIайвал,  адахъ  ара
датIана  кьилелай  кап алтаддай
хесет  галай. Ручка  авай  эрчIи
гъили  кхьинар  ийиз  хьайитIа,
чапла  гъил   гьамиша  кьилин
кукIвал  алаз  аквадай. Эхир  суал
гун  тавуна  акъвазиз  хьанач
завай:

   - Магьсим,  кьилелай  кап
алтадунихъ  вуч  себеб  ава?
Хъсан  фикирар,  гужлу  рифма-
яр  рикIел  къвезвани  гьакI  авур-
ла?

 -Ваъ,  дуст  кас (ам   тIвар
кьун   тавуна  захъ  галаз  гьакI
лугьуз  рахадай).  Зи  кьилин  кIукI
гьамиша   тIазва. Регьят  жедатIа
лагьана алтадиз  башламишун
адетдиз  элкъвена.

  Пакад  юкъуз  чай  гьазурай-

ла  за  Магьсимазни   теклифна:
-КIукI, чай  гьазур  я, атир  ку-

маз  хъухъ.
 Магьсима   «цIийи  тIвар»  са

бейкефвални  авачиз  кьабулна,
чайни     иштягьдалди  хъвана.

   Магьсимал  цIийи  тIвар  акь-
алтай са вацралай хьиз,
кIвалахдин  югъ акьалтIзавай  кьи-
ляй,  ада  завай хабар  кьуна:

-Къе кIвалахдилай  кьулухъ
вуна  вуч   ийизва?

-Пландик  квай  затI  авач,-  жа-
ваб  гана  за.

-АкI  ятIа  чна  кьведа,  маса  кас
галачиз ,  са  тIуьн-хъун   ийин,-
теклифна   Магьсима.

За   разивал  гана.
КIвалахдин  вахт  акьалтIайла

чун  кафедиз  рекье  гьатна. Зун
столдихъ  ацукьарна  буфетдал

фейи   Магьсим (ина   жува-жу-
ваз  къуллугъ   ийизвай)  недай-
хъвадай  шейэр  гваз  хтана.
Эрекь  цайила  Магьсима  вичихъ
са  теклиф  ава  лагьана   рюмка
гъиле  кьуна.  За  ада  тост  лугь-
ун  гуьзлемишнавай. Амма…

  -Дуст  кас, эрекь  хъвадал-
ди  заз  ийидай  са  ихтилат  ава.
Ам  тIалабунни яз  гьисаба. Вуна
заз  «КIукI»  лугьуз   эвериз  баш-
ламишайла  я  зун  бейкефни
хьаначир,  я  зи  кефиникни
хкlуначир. Гила  а   тIвар  амай
гадайрин сивени  гьатзава. Эгер
редакциядин  цларай  акъатна
цIийи   тIвар  хуьруьз  чкIайтIа,
адакай  зи  лакIаб  жеда. Ахпа а
лакIаб, чи хуьре авай «Пилеяр»
лакlаб хьиз  эвлед-бевледдилай-
ни  алатдач. Гьавиляй  за
тIалабзава  заз  мад  «КIукI»
хълагь  тавун. Рази  ятIа  яхъ
рюмка.

 Адалай   кьулухъ  мад  зи
сивяй  гьакьван  бегенмиш  хьайи
тIвар  ахъат  хъувунач.

 

Э Т Ю Д

ЗУН  кьетIен  дамах  гвай  зу-
лун   тама  къекъвезва. Ада  ин-
сандиз  секинвал  гузва, гьиссе-
рин  гужлувал ва  кефи  хкажза-
ва,    яратмишунрал  руьгьламиш-
зава.

Тамун  деринриз гьахьунивай
заз суьгьуьрда  гьатайди хьиз
жезва. Тамун  чил  дидеди  вегь-
енвай  месиз  ухшар я, хъуьтуьл
я. КIвачерик квай пешерин  къа-
линвал  са  черекдиз  барабар я.
Пеш авахьун  давам жезва. Бязи
тарар  тамамвилелди  чуплах
хьанва. Тарар  етим хьанвайбур
хьиз  аквазва. Чили  кьабулзава,
ада  вири  эхзава. Ам  са  и  кар
патал халкьнавайди  хьиз я.

Зун  къекъвез-къекъвез  мегъуьн
тарцин  къалин  хизанди  бине  ку-
тунвай  кьантIар  квай чкадал
акъатна. Вири  цIусад  кьил,
цIикьвед  лагьайди  аквазвач. ЦIуд
тазар, сад   юкьни-юкьвай
экъечIнавай диде   тар я. Кьвед-кьве
хва  дидедин  къуьнеривай  акъваз-
навай  хьиз  аквазва, сад  дидедин
далудихъ  даях  хьанва. Муькуь  вад
таз  диде  тарцин  вилик ква. Абуру-
кай  сад  бицIиди я,адал пешер
алама, аквадай гьаларай, ам  кIуьд
стхадин  вах я. Адаз  мекьизвай
хьиз я. Гьавиляй  ада вичин    парта-
ларни  хутIунзавач.

И къалин  хизандин  кьил-диде
тар жанлу  ва  дурумлу  я.  Ада  ви-

чин хизан  хуьн  патал  тIебиатдин
татугайвилер, дарвилер, мишекъат
хъуьтIер, къаяр , тIурфанар-вири
вичел  къачузва. Вичин  веледриз
ракъинихъ   фидай  рекьер  ачухза-
вай хьиз я. Ам  кьантIардаллай  ма-
якдиз  ухшар  я.

Диде   тар   вахтсуз яшлу хьан-
ваз  аквазва, адан  кIукван  цуьрцер
рех янавай чlарариз ухшар я, тан-
дин  хамни  векъи хьанва, кьве  па-
тахъай  дувулар  дуьздал ала, гуя
абур  гъилер я: къабарламиш хьан-
вай, гарари-къаяри, кIвалахди
атIанвай. Амма диде  тар  мягькем
я. Ада  кьил  агъуззавач, акси яз
кьил такабурдиз  вине  кьунва,ви-
чин хизандиз  руьгьдин  агъузвал,
рикIин ажузвал  къалурзавач. Ам
назик  дидени я, кIевелай   истемиш-
дай,къудратлу, къайгъудар  архани.
Буба  галачиз ада  вири  эхзава…

За  фикирзава, белки,  и  къа-
лин  хизандин  кьил-буба   тар  Ва-
тан  хуьз, вичин  ерияр, юрдар
чIулав  тIурфанрикай  хуьз
фенватIа? Бязи  вахтара  тамук
квай  къалабулух, теспачавал  акур-
ла, гьахьтин  фикирдални  къвезва.

ЧIехи  хизандин  вилерни  фад-
лай  рекьел  ала. Диде кьиле  акъ-
вазарна  чеб алай  кьантIардилай
буба  тар, чпин  панагь,  хизандин
дирек, къуьн  кутадай дестек  хкве-
дайдак  умуд  кваз  яргъариз  килиг-
зава. Абур  бубадин  къайгъударви-
ликай  магьрум  хьана  гзаф  вахтар
я. Ван-сес  авачиз  йисар  физва,
вири  тамавай тарарини   кьилер
галтадзава. Хабар- тел  авач лугь-
узвай хьиз  аквазва. ЯтIани   умуд
атIузвач.

 Зулун  гуьгъуьнал алаз  кьара-
мат  кьуьдни  акъатна. Адани  вичи-
вай жедайди  тавуна  тунач. Са кьа-
дар  тарарин  чанда  мекь, аяз

къекъуьрна, живедини хилер-патар
алудна.

Вахт  гатфарин  ихтиярда  гьат-
на, ам  тама, чуьлда, тIулара
къекъвезва, вичин суьгьуьрчидин
къацу  тIвал  гваз,  галукь  тавур
чка  тазвач. Вири  тIебиат  гьахьза-
ва  къацу  хамуниз;  там,  тамун
юкьва авай  гъвечIи майданар,
тIулар ухшар  жезва  гамуниз…

Мегъуьн  тарцин хизандин  гьал-
ни  дегиш  хьана, абуруни  тамун
вири «жемятди»  хьиз, дун  деги-
шарнава, абурни  чладай
экъечIнава. Диде  тар  такабурлуз
акъвазнава, хизандив  сефилвал
агудзавач, ам  вичин  гьуьндуьрдай
яргъариз  килигзава, ада  гьеле  гуь-
злемишзама.

 Кьибледихъай акъатай  хъуь-
туьл   шагьварди  тамук  велвела
кутуна, керекулрини вири там
уяхарна…Са  тарци  яргъал  чIугур
«гъичI-гъичI»  авуна. Тарарин  хи-

лерикни  юзун  акатна. Абур  ик-
рамзавайбур  хьиз, агъуз  жез, ви-
низ  хъижезва. На  лугьуди  вири-
да «хквезва-хквезва»  лугьуз  муш-
тулух  гузва.  Жигъирдин  лап  атIа
кьиляй, гьуьмедай  хьиз,  буба
мегъуьн  тар аквазва. Адан  чап-
ла  пад  набут  хьанва-чIехи  хел-
гъил  галамач, амма вич гьеле  тик
акъвазнама.

ЧIехи хизанди  къалабулух
къачунва. Виридалай  бицIи  таз-
бике  хьиз  алгъана  буба  галай
терефдихъ  элкъвенва. Гьа гила
мад ада  чIехи  стхайрилай  вилик
буба  тарцив  агакьарда, адан къу-
жахда  гьахьда…

Тама гур  межлисдин  ван  гьат-
на. Шадвилер  югъ жедалди  да-
вам  хьана. Шад  хабар  гваз Кьиб-
лепатахъай  атай  кьезил  шагь-
вар  анжах  экуьнахъ  секин  хьа-
на…

    Аллагьяр АБДУЛГЬАЛИМОВ.

Игитдин  тIвар  амукьзава  сивера,
Бес кесибдин  тIвар гьакI  туртIа  жедачни?
Игитрилай  абур  ава  женгера,
А  кесиб  кас  вине  кьуртIа  жедачни?

Гьа игит хва, гьа  кесибди  хвейид я,
Гагь  перцелди, гагь  керкидал  кIвалахиз,
Гьам хуьд лугьуз чандал  цIаяр  кайид я,
Вучиз  кесиб аквазва  квез усалдиз?

Игитдилай ам  кьве сефер игит я,
Чилихъ  галаз  дяведавай  гьамиша.
Ам тахьайтIа суфрадихъ ви фу  кьит я,
Са хизан  ваъ, халкь  атIуда  лап  каша.

А кесибдиз  чидач кьуьд,гад, зул, гатфар,
Экуьнахъ физ нянихъ  кIвализ хкведа.
Вучиз кьазвач шад  межлисрал  адан тIар?
Я,  инсан,  ви  кьилиз  акьул  мус  къведа?

Кьве къуз хьанай лугьуз са  кас  къуллугъдал,
Ийида  гьа  тариф  куьтягь  тежер кьван.
ГьалтайтIа  чун  кьиле авай  акьулдал,
Кесиб  акьул  гзаф  жеда  тежер кьван.

Са кIвалахни  тахьайтIани фу  гузва,
КIвачел  чекме , гъилел къабар  эцигна.
Зегьмет чIугваз вичиз  гьуьрмет къачузва,
Ша, кьан  тIварар  а игитрив  гекъигна!

Лежбердилай  авач  игит  дуьньядал,
Вири  шейэр  гьасилзавай  гъилерал.
Гьам я хайи  кIукI  гъизвайди Ватандал,
Игитар  хуьз, чан  гъизвайди  чилерал.

 Ражадуллагь САЛМАНОВ

Вине  кьуртlа жедачни?

  Нурудин НАСРУЛЛАЕВ

  ЖАНАВУРНИ КАБАЧ
  БАСНЯ

  КРЧАР  еке  каликай  катна  жанавур. Вичин хванахва  кабач
гьер атана адан  рикIел:

«Кабач  вуча,  крчарни  алайди  туш, ажуз я,  кичIела  «ваъни»
лугьуз  жедайди туш  заз».

 Салам-каламдилай  гуьгъуьниз эрк  кваз  рахазва  атанвайди:
- Фадлай  акунвачир  вун, хванахва! Ви чайдихъни  вил  хьанва,

кьабула  мугьман!
-Башуьсте,- кьабулзава ам тешвиш хьайи гьере, анжах рикIяй

лугьузва «Вун гилани  амайди яни текьена, душма-ан?!».
 Ихтилатар  гьерехъ  галаз  ийиз,  жанавурдин  вилер  кIелерал

ала. Къаних  вагьши  кIел  лап  чан  аламаз  хъуьткъуьниз  гьазур
тир. Адан  чIуру  ният  чизвай  гьере  лугьузва:

-Бубайрилай  авай  адет я, суфрадихъ ацукьдалди  гъилер  чуь-
хвена  кIанда.

-Белли-белли, Кабач!- жанавур фена  патавай авахьзавай къубу-
дал. Гьяркьуь, дегьне   къубудал  алгъана гъилер чуьхуьзвай  адан
думба цавуз  акъатнавай. Гьа и кардикай  менфят къачуна гьере,
кьулу-кьулухъ фена «Им  ви  вагьшивилелай, вуна  тIуьр  кьван, вуна
къирмишай кьван зи  тухумдилай кьисас  хьурай!» лагьана, рикI
тIарам кьуна, чукурна фена  жанавурдин  цавуз  акъатнавай  тумуна
кабача  кьил  эцяна. Бейхабар  тарай  ягъайди  хьиз  думбада  акьур
жанавур кьиллихъди къубудиз  аватна. Легьзе хьанач, башкlул хьиз
кьиженвай  жанавурдин кьил  хкатна  цикай. Нефес-нефесдив  текъ-
вез, тIиш  цава кьуна, сирнав  ийизва ада  къерехдал. ЭкъечIна  цяй,
вичикайни яд  кIвахьзава  кицIикай  хьиз.

-Вун  эхъвенан, Жанаву-ур?!  Гила чна  иштягьдив хъвада  чаяр!
Гье-гье-гье!- хъуьрезва кабач.

Эйбежер, яд кIвахьзавай Пешапай хьтин  затI акур  кIелер  катза-
ва  гьарнихъ. Гьуьндуьшкаяр, «кIуьтI-кIуьтI»  ийиз,    кIватI жез
чикIизва. ЧIура  авай  къазарини ван тунва  гьуьжетра  авайбуру
хьиз. Вире  авай хъипери  хордик  худ  кутунва. Кьуд  патахъай, вичел
хъуьрезвайкьванбур, кабачахъ авай  кьван  багърияр акуна, кичIе
хьайи къучи-жанавур  катзава  там  галайвал. Кьве  кIвачел  хкаж
хьана,  гьере  кьулухъай  гьарайзава:

-Бес  чай, я  хванахва, ча-ай хъвадачни?!
Несигьат: Инсан бахтсузарзавай пуд шейиникай сад нефс я.

 ХЪСАН  АДЕТАР   ДАВАМАРУНАЛДИ

  ИСЛЯГЬВИЛИН  ТАР
ЦIИЙИ  ХУЬРУЬН  А. Исма-

илован  тIварунихъ  галай
СОШ-да  «Ислягьвилин  тар»
акция  кьиле  фена. 8-классдин
аялри  шад  гьалара  туядин
тарар  акIурна. И  серенжемда
школадин  администрацияди,
психологди,  соцальный   педа-
гогди  ва классрин  руководител-
ри  иштиракна.

  Сад  лагьай  тар  акIурунин
ихтияр  гьуьрмет  авун  яз  шко-
ладин  директор  Н.Набиеваз
гана. Наби   Абдулмуминовича
и  мярекат  ачухуналди  Дагъу-
станда  и гьерекатдин  важиб-
лувал къейдна.

  Тербияламишунин  рекьяй
школадин  директордин  замес-
титель  С.  Межидова   ихьтин
важиблу  кардик  кьил  кутунай
8-«б»  классда  кIелзавай аял-

риз  ва  классдин  руководитель  Г.
Халиловадиз   чухсагъул   малу-
марна.  Абуруз «Ислягьвилин»  ал-
леядихъ  гелкъуьн  чпин  хивез
къачун  теклифна.

 8-«б» классдин  руководитель
Г. Халиловади,  вичин классди
кьил  кутунин  тереф хуьналди  ла-
гьана: «Виликдай  Дагъустан  жуь-
реба-жуьре  миллетар  ислягьви-
лелди  яшамиш  жезвай  дагъла-
ринни  ракъарин  уьлкве  яз  маш-
гьур  тиртIа,  алай   девирдин Дагъ-
устан  гзафбуру «терроризм», «эк-
стремизм»  хьтин  крарихъ  галаз
алакъалу  ийизва. Куьн чи  геле-
жег я. Чаз  куьн   ислягьвиле  ва
секинвиле  яшамиш  хьана
кIанзава. Къенин  акция  чи   ис-
лягь  фикирар  тестикьарунин  ачух
лишан я. Вири  халкьарихъ мисал
ава: гьар са  итим  тар  акIуруниз,

кIвал  эцигуниз  ва  хва  чIехи
авуниз  мажбур я. Тар  акIурна-
амай  крар  куь  хиве ава!»

 И  мярекат  халкьарин ара-
да ислягьвал ва  дуствал  мягь-
кемарун  патал   женгина  чи
школадин  хъсан  адетар  да-
вамарун  хьана. Виликдай чи
школада I999-йисан  вакъиай-
ри  зиян   гайибурун  тереф  хуь-
низ  талукьарнавай  акцияр
кьиле  фенай.  А  чIавуз  чна
гьа  вакъиайрин  къурбанд
хьайи  чи  школа   акьалтIарай
чи   хуьруьнви  Омаров  Уру-
жан  гьуьрметдай тар акIурнай.

   Ихьтин  мярекатри  аялар
зегьметдал  ва  тIебиатдал  рикI
алаз  тербияламишни   ийиз-
ва.

       Мая  МАГЬАМЕДОВА,
          социальный  педагог,
               тарихдин  малим.
Шикилда: акциядин ишти-

ракчияр тарар акlуриз гьазур я.

В ПРОКУРАТУРЕ РАЙОНА

Восстановлены трудовые права
Прокуратурой района по об-

ращению работников СПК «Побе-
да» проведена проверка своев-
ременного и полного вознаграж-
дения за труд.

Установлено, что во 2 кварта-
ле 2013 г., в период руководства

СПК «Победа» Шамсудиновым Т.С.,
перед 11 работниками хозяйства
образовалась задолженность в раз-
мере 252850 руб., чем нарушены
требования ст.ст. 130 и 136 Трудо-
вого кодекса РФ.

По выявленным нарушениям за-

кона прокуратурой района в ад-
рес директора СПК «Победа»
внесено представление. Новым
руководством предприятия в
кратчайший срок представление
рассмотрено и удовлетворено,
имевшаяся задолженность по
оплате труда погашена в полном
объёме.

  ЯРАР  садакай  масадак
галукьдай  хци   инфекция-
дин  азар я. Адан   лишанар:
ифин  акьалтда,  вилерай

накъвар  къведа, нерай  яд  авахьда, туьтер  тIа
жеда,  бедендин  хамунал  яру  тварар  акьалтда.

  Ярар   яшдилай  аслу   тушиз  виридак акатда.
Адан  вирус   дурумсузди я,  ракъинин  нурар  га-
лукьнамазди  ам   рекьизва. Уьзуьр   чукIурзавайди
азарлу   инсан я. Азарлуда  уьгьуь   ягъайла
цуькIуьндихъ  галаз  галукьда. Уьзуьрдин  хаталу-
вал  сифте  кьуд  -вад  юкъуз  чIехиди  я.

Инкубациядин  вахт  8-I0  югъ я. Вилик  пад  кьу-
нин  мураддалди    гамма-глобулин  янавай аялрин
уьзуьр  2I-28  юкъуз  давам  жезва. Уьзуьр  сифте
хциди  жеда. Алат  тийир  кьуру  уьгьуь  къведа,
ифин  акьалтда,  вилерай  ирин  галаз   накъвар
къведа, нерай  яд  авахьда, экв  кIан  жедач. Аялдин
тIуьн  зайиф  жеда, ахвар  хада. Яру  тварар акьал-
тайла  ифин  генани  хкаж   жеда.  Сифте  куьлуь
тварар япарин  кьулухъ,нерал  акьалтда.  Ахпа  абур
фад  ири  жеда. Сад  лагьай  юкъуз  чин, гардан
кьада,ахпа  яваш-яваш вири   бедендиз  чкIида. Кьуд
лагьай  юкъуз  ифин  аватда, нерай, вилерай  ава-
хьунар  тIимил  жеда, тваррин   ранг  дегиш  жеда.
Ахпа  абур  мичIи  жеда  ва  хамунихъ  галаз  алатда.

Гамма-глобулин  янавай  аялрилай  уьзуьр  са
кьадар  регьятдиз  алатда.  Азарлубур  кIвале  сагъ-
арда. Тади  гузвай  дуьшуьшра  больницада  къат-
курда. Азарлуди  авай  кIвал   михьиз  ва ана
мичIивал  хвена  кIанда. Азарлуди къаткун  чарасуз
я.  Вилер  мукьвал-мукьвал  2  процентдин сода
хкуьрнавай   чими целди чуьхуьда. Ифинар алай
вахтунда аялдиз  некIедин  тIуьнар  гун   меслятза-
ва.Ифинар  алатайла   маса   шейэрни  недай   ихти-
яр  ава. Дарманрин  терапия  ва  рапар  ягъун   ан-
жах   духтурдин  ихтиярдалди  кьиле  тухуда. Пуд
вацралай  кьуд  йисалди  яшдиз  къведалди  уьзуьр
акат  тавунвайбуруз  гамма-глобулин  яда. ЦIуд  вац-
ралай   муьжуьд  йис   жедалди яшда авай аялриз
прививкаяр  авуни  абур  уьзуьр  акатуникай  хуьда.
И  прививкади  аялдин  иммунитет  са шумуд  йисуз
мягькемарда.

                                                 Ф. МУСЛИМОВА,
                                                                   духтур.

 ГРИПП  хци  вирус-
дин, инсандин   нефес-
дин  рекьериз  тади   гуз-
вай  уьзуьр  я. Гриппди

тади  гунин   нетижа-
да  яшлу  азарлу  инсанар,аялар  кьин   мумкин
я. Азарлу  инсанди   уьгьуь,  тирш  ядайла  акъ-
атзавай  цуькIуьнри  азар  чукIуниз  рехъ  гузва.
ГьакI  грипп  азарлуда  ишлемишай   шейэри-
лайни  акатда.

  Вирус   нефесдин  органрин  гъередал
ацукьда, нерин,  кIалхандин, туьтуьхдин   клет-
кайриз  фида  ва  фараш  жеда. Са   шумуд  ся-
тинин  къене  вирусди   нефесдин  органар  вири
кьада, 2-5  йикъалай  вирус  секин  жеда  ва азар-
дин  хаталувални  яваш  жеда. ГьакI  ятIани  ифи-
нар  акьалтда, кьил, пел  тIа   жеда, юкьва,
кIвачерин  нуькIвера  тIал  гьатда, зайифвал
гьиссда,  иштягь  квахьда, экъуьчда. Ихьтин   ли-
шанар вад  юкъуз  давам  жеда, маса   жуьре
бактерийри  тади  гунин  нетижада ифинар  яр-
гъалди  давам  жеда.

  Нерай  яд  авахьун, туьтер  тIа   хьун, кьуру
уьгьуь  ягъун,  сес  асунун,  вилера   тIал  гьатна
накъвар  атун  катаральный   лишанар я.

  Грипп  гзафни -гзаф  иммунитет  зайиф  ин-
санрик акатзава. Яни иммунный  система  тай-
ин  тахьанвай  кьве  йис  жедалди  яшда авай
аялрик, гьар  жуьре   иммунодефицитдин  гьа-
лар  авай, ВИЧ галай, яшлу  инсанрик  грипп  ака-
тунин  хаталувал  артух я. РикIин, жигеррин,
дуркIунрин, ивидин,  шекердин  диабетдин,
уьзуьр  авайбуруз, кIвачел  заланзавайбуруз
гриппди  лап   тади  гуда.

Зулухъай, гатфарихъай  емишар, майваяр
тIимил   ишлемишайла  беденда  витаминрин
кьадар  агъуз  жезва, гьавиляй алава  витами-
нар  ишлемишунин  чарасузвал  арадал  къвез-
ва. Гьар  йисуз гриппдиз акси  рапар язава. Вахт-
вахтунда  рапар ягъуни  уьзуьрдин  вилик  пад
кьадай  мумкинвал гузва. Гьар  йисуз  рапар  яза-
вайбурук  грипп  акатайла  акьван  тади гудач.

                                           Ф. МУСЛИМОВА,
                                                             духтур.

КЪАРИБАДЕ ахтармишун
патал духтурдин патав къвез-
ва. Духтурди ам дикъетдалди
ахтармишайдалай кьулухъ  лу-
гьузва:

-Ви рикl са кьадар зайиф я.
Ваз вуч аватlа чидани, кlвализ
гьелелиг гурарай хъфимир.

Къарибаде са  вацралай  дух-
турдин патав хквезва. Духтурди
ам ахтармиш хъувуна лугьузва:

-Гьакl ман! Рикl мягькем хьанва,
гила вавай кlвализ гурарай
хъфейтlани жеда.

-Гьакl ман,- тикрарна къариба-
деди. -Тахьайтlа марфадин турба-

дай хкаж  жез пенжердиз гьахь-
дай кьван бизар хьанвай!.

*      *      *
-СЕСТРА, лугьузва духтур-

ди,- термометр гваз кьвед  ла-
гьай  палатадиз фена азарлуй-
рикай нин х ъуьчуьк  зи  авторуч-
ка  галатlа  килига.

Са    тlимил  хъвер    ква з

ЦЕНТР  ЗАНЯТОСТИ  НАСЕЛЕНИЯ  В  МО  «МАГАРАМКЕНТСКИЙ  РАЙОН»
                                         ИНФОРМИРУЕТ:
    I5  ЯНВАРЯ 20I5  года,

центр  занятости   населения  в
МО  «Магарамкентский   рай-
он»  совместно  с Республикан-
ским  Молодежным центром
занятости  населения,  прово-
дит  ярмарку  вакансий (встре-
ча, беседа с  работодателем)
по  подборку  кадров для  рабо-
ты  в  ОООАПК «ЭкоПродукт».

  «ЭкоПродукт» это активно
развивающееся  предприятие,

с современными  технологиями.
Работать  сегодня  на  таком
предприятии для современной
молодежи  престижно.

  Для  участия  в данном  ме-
роприятии необходимо запол-
нить  и представить  резюме в
центр  занятости  населения  до
I3  января  20I5 года.Бланк резю-
ме,  вы можете  получить  в  цен-
тре занятости населения  у  лю-
бого  инспектора  по  трудоустрой-

ству.
При  прохождении  подбора

граждан, необходимо иметь
при  себе:

 I.паспорт
2.диплом об образовании
3.трудовую  книжку (при  на-

личии.

Ждем вас  по адресу: Рес-
публика  Дагестан, Магарамкен-
сткий  район,  с.Магарамкент   ул.
Сельхозтехники 1.

   ФИТЕДАЛ
 КIВАЛАХДАЙ
АВТОМОБИЛЬ

 «СуперОмск»  РИА- ди хабар
гузвайвал, Омскдай  тир  са кас-
ди  кIарасралди  ва  фитералди
кIвалахдай  автомобиль
туькIуьрна. Газогенератордин  ус-
тановка  алай  «Москвич»  са
гьафтедин къене  I20  агъзур  ма-
натдай  маса   гуз  алакьна.

  -Машин экологиядин  рекьяй
михьиди,  кудайдини  кьенятдай-
ди я. Са  сеферда  эцигай
кIарасар  I20  киломентрдиз  бес
жезва,  йигинвални  90  километ-
рдиз  барабар я. Ада  кIарасрал,
самарал,  купIарал, кIарасдин
цIивиндал,  елкадин  шишкайрал,
пешерал ва  гзаф  маса  шейэ-
рал  кIвалахзава. Ам  гьихьтин
мекьивал авай  юкъуз
хьайитIани, худда  тваз  жеда,-
лагьана  автомобиль  маса   гуз-
вай Дмитрий  Власова.

  Машиндин  бине  яз «Моск-
вич  2I40»  ишлемишна. Адан  си-
стемади   газогенератордин  прин-
ципдал  асаслу яз кIвалахзава,-
яни  кудай  шей  пичинай  дуьм-
дуьз  двигателдиз физва. Машин-
да  гумадин  ни  гьиссзавач, пич
лап  хъсандиз  кIевирнава.

        КОГДА  ЗАКОНЧИТСЯ
                 АМНИСТИЯ?
В  МАГАРАМКЕНТСКИЙ   меж-

районный   отдел   Управления  Фе-
деральной  службы   государствен-
ной   регистрации,  кадастра  и  кар-
тографии  по   Республике  Дагес-
тан (Ростреестр)    обращаются
граждане-  правообладатели   не-
движимого   имущества  (дачи):  до
какого   срока  можно  оформить  зе-
мельные  участки   и  объекты  ин-
дивидуального  жилищного   строи-
тельства  по   упрощенному  поряд-
ку,  по   так  называемой   дачной
аминистии.

   Магарамкентский  межрайон-
ный  отдел  управления  Росреест-
ра  по   Республике  Дагестан   по-
ясняет,  что   изначально-  с
0I.09.2006- для  земельных  участ-
ков,  предоставленных   до
30.I0.200I  (момента   вступления  в
силу   действующего  Земельного
кодекса  РФ)  для  ведения   лично-
го  подсобного, дачного  хозяйства,
огородничества, садоводства, а
также для  садовых  и  дачных   до-
миков,для   строительства  которых
не  требуется   получать  разреше-
ния,  какие-либо  окончательные
сроки   действия  упрощенного  по-
рядка  оформления  прав  не   пре-
дусмотрены.

 0I  марта  20I5 г.  истекает  срок

действия  упрощенного  порядка
оформления  прав  на  объекты   ин-
дивидуального  жилищного  строи-
тельства:  дома, высотой   не бо-
лее  трех  этажей  и  предназначен-
ные   для  проживания  одной  се-
мьи,  на  земельных  участках,
предназначенных  для  индувиду-
ального  жилищного  строитель-
ства,  или  на   приусадебных учас-
тках. С 0I  марта  20I5  г.  в  отноще-
нии   таких   объектов   недвижимо-
сти  требуется  представление  на
государственную  регистрацию
прав  разрешения  на  ввод  объек-
та  в  эксплуатацию.

  Но  согласно  закону  от
2I.07.I997 № I22-ФЗ «О   государ-
ственной регистрации  прав  на  не-
движимое  имущество  и  сделок  с
ним»  орган,  осуществляющий  го-
сударственную  регистрацию прав,
обязан  сам  запросить  разреше-
ние  на  ввод   такого  объекта в
эксплуатацию  в  органе  местного
самоуправления (если  его  не
представит  заявитель).

                            А. КАХИРОВ,
     начальник  Магарамкентского
                  межрайонного Отдела
 Управления  Росреестра  по  РД.


